Obrazloženje
Operativnog plana izvršenja budžeta Ureda koordinatora za reformu javne uprave za 2019. godinu 

Operativni plan izvršenja budžeta Ureda koordinatora za reformu javne uprave za 2019. godinu, a koji iznosi 1.443.000 KM, sadrži tabelarno iskazane preglede ( Tabele: 1, 1a, 2, 3, 4, kao i pregled namjenske strukture kapitalnih izdataka za 2019. ) urađene u skladu sa Instrukcijom o načinu sačinjavanja operativnih planova za izvršenje Budžeta institucija BiH za 2019. godinu i o načinu praćenja programa posebnih namjena, broj: 05-02-1-9921-1/19 od 25.12.2019. godine.
Rashodi namijenjeni za neposrednu potrošnju institucije iznose 1.293.000 KM,  i  rashodi  namijenjeni za finansiranje programa posebnih namjena  iz  oblasti  reforme javne  uprave  u  BiH, a za implementaciju mjera i aktivnosti definisanih Strategijom  reforme  javne  uprave iznose 150.000 KM.  Potrebno je istaći da su navedena sredstva iskazana u okviru fonda 10 jer se izdvajaju iz Bužeta.
Zakonom odobrena budžetska sredstva u ukupnom  iznosu od  1.443.000 KM raspoređena su na sljedeći način:

1.  Sredstva za  bruto plate i naknade - konto 611100 su odobrena u iznosu od 978.000 KM za 37 uposlenih. Projekcija bruto plata se temelji na osnovici od 475,69 KM, u skladu sa Odlukom o visini osnovice za obračun plate koju je usvojilo Vijeće ministara BiH i na stvarnim prosječnim stopama poreza i doprinosa na plate po uposlenom. 

2.   Sredstva za naknade troškova zaposlenih - konto 611200 su odobrena u iznosu od 152.000 KM za 37 zaposlenih. 

Projekcija naknada za topli obrok se temelji na iznosu od 6 KM po radnom danu,  a u skladu sa Odlukom o visini toplog obroka koju je usvojilo Vijeće  ministara BiH.

Projekcija naknada za regres se temelji na iznosu od 300 KM za sve zaposlene, a u skladu sa Odlukom Vijeća ministara BiH o visini regresa.
Prilikom planiranja sredstava za ostale naknade primijenjene su odredbe Zakona o platama i naknadama uposlenih u Institucijama BiH u dijelu koji se odnosi na naknade uposlenih, kao i ostali važeći propisi koji se odnose na naknade.

3.   Sredstva za Putne troškove – konto 613100  su odobrena u ukupnom iznosu od 22.000 KM i to samo za najneophodnije radne sastanke i druge skupove u zemlji i inostranstvu. 
Napominjemo da Ured koordinatora za reformu javne uprave vrši koordinaciju svih aktivnosti institucija na svim upravnim nivoima u BiH u procesu provođenja  reforme javne uprave u BiH, te stoga veliki dio svojih  aktivnosti obavlja van sjedišta Ureda odnosno u sjedištima organa izvršne i zakonodavne vlasti entiteta i Distrikta Brčko BiH. Pored navedenog, Ured koordinatora, takođe, ima obavezu da prisustvuje sastancima, seminarima i drugim vidovima edukacije koji se održavaju na prostoru zemalja Evropske unije u cilju unapređenja i razvoja javne uprave u BiH u skladu sa standardima i principima Evropske unije. Sredstva za ove namjene su i planirana u skladu sa Odlukom o visini dnevnica za službena putovanja zaposlenih u institucijama BiH.
4.  Izdaci poštanskih i telefonskih usluga – konto 613200  su odobreni u ukupnom iznosu od 21.000 KM, a raspoređena su na sljedeći način: 
Sredstva za fiksne telefone su raspoređena u iznosu od 9.000 KM, a što je u skladu sa Pravilnikom  Vijeća ministara BiH o korištenju telefona („Sl.glasnik BiH“, broj 26/14), odnosno 20 KM mjesečno po zaposlenom, što je, po našem mišljenju, zaista krajnje racionalno uzimajući u obzir činjenicu da zaposleni  isključujući koordinatora, zamjenika koordinatora, vozače i tehničkog sekretara koordinatora i zamjenika koordinatora nemaju pravo na troškove mobilne telefonije. 

Sredstva za mobilne telefone su planirana u iznosu od 5.000 KM, a što je u skladu sa Pravilnikom  Vijeća ministara BiH o korištenju telefona ( „Sl.glasnik BiH“ , broj 26/14).

Sredstva za internet su planirana u iznosu od 5.000 KM, u skladu sa stvarnim potrebama za ove namjene, a na osnovu zaključenih ugovora sa pružaocima internet usluga.

Izdaci za poštanske usluge su planirani u iznosu od 2.000 KM. Kod planiranja ovih troškova uzet je u obzir planirani obim aktivnosti Ureda koordinatora u 2019. godini. 
5.    Potrebna sredstva za Nabavku materijala – konto 613400 su odobrena u iznosu od 16.000 KM a raspoređena su u skladu sa potrebama i obimom planiranih aktivnosti i zadataka Ureda u 2018. godini. 
7.   Izdaci za usluge prevoza i goriva – konto 613500  su odobreni u iznosu od  15.000 KM, a raspoređeni su na troškove dizel goriva, motornog ulja, registracije motornih vozila i prevoznih usluga. 
8.   Sredstva za Unajmljivanje imovine i opreme - konto 613600 su odobrena u iznosu od  6.000 KM. 

Ured koordinatora ima zaključen Ugovor o zakupu parking prostora prema kojem ima obavezu plaćanja mjesečne zakupnine u iznosu od 500 KM,  odnosno 6.000 KM godišnje.

9.  Izdaci za tekuće održavanje – konto 613700 su odobreni u iznosu od 19.000 KM, a ova sredstva su namijenjena za održavanje opreme i službenih motornih vozila Ureda koordinatora.
10.  Izdaci za osiguranje, bankarske usluge i platni promet – konto 613800 su odobreni u iznosu od 4.000 KM, a obuhvataju troškove osiguranja motornih vozila i troškove osiguranja zaposlenih na službenom putu. Ovi izdaci su planirani na bazi iskustvene potrošnje u ranijem periodu.
11.   Sredstva za Ugovorene i druge posebne usluge – konto 613900   su odobrena u ukupnom iznosu od 203.000 KM.
Navedena sredstva obuhvataju i sredstva koja izdvaja Vijeće ministara u skladu sa svojim Odlukama u iznosu od 150.000 KM godišnje, te su stoga iskazana u okviru fonda 10, a služe za finansiranje projekata iz oblasti reforme javne uprave u BiH odnosno za implementaciju mjera i aktivnosti definisanih Strategijom reforme javne uprave i planirana su na poziciji 613 939 – Ostale stručne usluge. 
Na poziciju-usluge štampanja publikacija iz oblasti reforme javne uprave raspoređeno je 2.000 KM i to samo za najnužnije potrebe. 

Na poziciju- usluge javnog informisanja i odnosa s javnošću u 2018.godini je raspoređeno 14.000 KM. Ova sredstva su planirana za provođenje 7 tenderskih procedura za nabavku konsultantskih usluga radi realizacije projekata iz oblasti  reforme javne uprave, a u skladu sa Zakonom o javnim nabavkama u BiH, što podrazumijeva veliki broj objava u službenom glasniku BiH i dnevnim listovima. Napominjemo da objava jednog obavještenja o nabavci u Službenom glasniku BiH i 3 dnevna lista dostupna na cijeloj teritoriji BiH iznosi u prosjeku oko 1.500,00 KM.  Pored navedenog Ured koordinatora ima i troškove pretplate na štampane i druge medije, te su iz navedenih razloga i planirana sredstva za usluge javnog informisanja i odnosa s javnošću u navedenom iznosu. 

Na poziciju - usluge reprezentacije je raspoređeno 4.000 KM, sa ciljem poštovanja uvedenih mjera štednje, a što je u skladu sa Pravilnikom Vijeća ministara BiH o korištenju sredstava za reprezentaciju („Sl.glasnik BiH“ , broj 26/14).
Na poziciju – usluge održavanja konvencija i obrazovanja i usluge stručnog obrazovanja je raspoređeno 6.000 KM. Navedena sredstva su planirana samo za najneophodnije obuke zaposlenih iz oblasti javnih nabavki, finansija i računovodstva, reforme javne uprave i evropskih integracija, te za nabavku stručne literature za potrebe stručnog obrazovanja zaposlenih (registar  propisa u BiH, pravni savjetnik, poreski savjetnik i dr.). 

Za provođenja planiranih konkursnih procedura u 2019. godini je potrebno izdvojiti 1.000 KM.
Izdaci za ugovore o djelu su planirani u iznosu od 26.000 KM sa pripadajućim porezima i doprinosima. Planirani godišnji neto iznos troškova po osnovu ugovora o djelu iznosi 21.000 KM, a izdaci za poreze i doprinose  su u skladu sa važećim propisima planirani u iznosu od 5.000 KM. 

Napominjemo da Ured koordinatora važećim Pravilnikom o unutrašnjoj organizaciji i sistematizaciji radnih mjesta nema sistematizovana sva potrebna radna mjesta za obavljanje poslova u vezi sa provođenjem reforme javne uprave u Bosni i Hercegovini kako je predviđeno Strategijom reforme javne uprave.

Stoga je potrebno u 2019. godini angažovati lica putem ugovora o djelu za obavljanje poslova u vezi sa pripremom strateškog i operativnog okvira reforme javne uprave, izrade izvještaja o ostvarenom napretku u reformi javne uprave, te za davanje mišljenja i savjeta na srednjoročne i godišnje planove rada institucija, a kako je to predviđeno Odlukama VM BiH.
Takođe je potrebno naglasiti da Ured koordinatora nema sistematizovano radno mjesto za obavljanje radno pravnih i kadrovskih poslova, kao ni radno mjesto za obavljanje higijeničarskih poslova, te je potrebno putem ugovora o djelu angažovati lica za obavljanje ovih poslova. 

12. Kapitalni izdaci  – konto 821 300

Sredstva za kapitalne izdatke su za 2019. godinu odobrena u ukupnom iznosu od 7.000 KM, za nabavku kompjuterske opreme.
Koordinator za reformu javne uprave
                                                                             Doc. dr Dragan Ćuzulan
                                                              ________________________________

